
SIKILASYON DIMINYE, AKTIVITE OGMANTE: GOUVÈNÈ HOCHUL METE AKSAN 
SOU PWOGRÈ KI FÈT NAN KAD PWOGRAM TARIF ANBOUTEYAJ NOUYÒK LA  

  
Trafik diminye 11 pousan nan Distri Santral Biznis yo epi deplase 30 pousan pi 

rapid sou pon ak tinèl yo; plent konsènan klaksòn machin yo diminye plis pase 70 
pousan  

  
Itilizasyon Broadway la ogmante prèske 20 pousan, rezèvasyon restoran yo 

ogmante 5 pousan ak lavant an detay yo sou wout pou ogmante nan prèske 1 
milya dola  

  
Kantite pasaje transpò piblik yo ogmante nan metwo yo, otobis yo, Long Island 

Rail Road ak Metro-North Railroad  
  

Kantite anplwaye biwo nan Distri Santral Biznis yo ogmante 7 pousan, epi 
vwayajè yo ekonomize jiska 21 minit pou chak vwayaj chak jou  

  
  

Gouvènè Kathy Hochul te rejwenn jodi a lidè biznis yo, defansè transpò piblik yo ak 
fonksyonè eli yo pou mete aksan sou pwogrè k ap kontinye fèt nan kad pwogram tarif 
anbouteyaj Nouyòk la. Nan mwa aprè yo depi tarif anbouteyaj la te antre anvigè, 
sikilasyon yo diminye epi biznis yo ogmante — pandan pwogram nan bay avantaj pou 
pasaje ki soti atravè rejyon Metwopolitèn Nouyòk la ak antrepriz yo epi biwo nan Distri 
Santral Biznis (Central Business District, CBD) Manhattan.  
  
"Depi tarif anbouteyaj la te antre anvigè pandan plis pase de mwa, sikilasyon an 
diminye epi biznis yo ogmante – e se kalite pwogrè n ap kontinye reyalize pou Nouyòkè 
yo," Gouvènè Hochul te deklare. "Chak jou, plis Nouyòkè ap wè ak tande avantaj ki 
genyen pou vwayaj nou yo, kalite lavi nou ak ekonomi nou an – e nou p ap retounen 
sou sa."  
  
Prezidan Direktè General MTA Janno Lieber te deklare, "Dezanbouteyaj la 
fonksyone, machin ak otobis yo ap sikile pi rapid, kantite moun k ap sikile a pye 
ogmante, e menm plent pou bri yo diminye. Se poutèt sa a, aprè plizyè sondaj ki fèt, ak 
plis Nouyòkè k ap di yo vle avantaj sa yo rete – e y ap rete."  
  



Depi pwogram tarif anbouteyaj la te antre anvigè 5 janvye, li te bay yon pakèt avantaj 
daprè done Otorite Transpò Metwopliten (Metropolitan Transportation Authority, MTA) 
an ak lòt rapò ak etid ki soti nan gwoup biznis yo ak lòt sous done yo.  
  
Sikilasyon an Diminye  

• Sikilasyon an diminye 11 pousan nan CBD an fevriye konpare ak menm peryòd 
ane pase a.  

• Twa milyon machin an mwens te antre nan CBD an janvye ak fevriye konpare ak 
menm peryòd ane pase a.  

• An fevriye sikilasyon an te ogmante jiska 30 pousan pi rapid sou pon ak tinèl 
konpare ak menm peryòd ane pase a.  

• Pasaje yo ap ekonomize jiska 21 minit pou chak vwayaj nan CBD a.  
• Sèvis otobis yo pi rapid nan tout CBD a, avèk jiska 23 pousan vwayaj kliyan nan 

bis eksprès yo ki anreta 10 minit oswa plis.  
• Plent konsènan klakson machin nan CBD an te diminye plis pase 70 pousan an 

janvye ak fevriye konpare ak menm peryòd ane pase a.  
  
Bizinis yo Ogmante  

• Frekantasyon espektak nan Broadway te ogmante 19 pousan an janvye ak 
fevriye konpare ak menm peryòd ane pase a.  

• Rezèvasyon restoran nan CBD an te ogmante 5 pousan soti janvye rive nan 
mitan mas konpare ak menm peryòd ane pase a.  

• Lavant an Detay nan CBD an sou wout ogmante a 900 milyon dola an 2025 
konpare ak ane pase.  

• Travayè k ap vini nan biwo nan CBD a yon jou lasemèn an mwayèn te ogmante 
a 6.6 pousan an fevriye konpare ak menm peryòd ane pase a.  

  
Ogmante Kantite Pasaje Transpò Piblik yo  
Kantite pasaje transpò piblik an janvye ak fevriye 2025 te ogmante yon fason siyifikatif 
konpare ak menm peryòd ane pase a.  

• Kantite pasaje nan otobis yo ogmante 9 pousan  
• Kantite pasaje nan metwo yo ogmante 6 pousan  
• Kantite pasaje Long Island Rail Road ogmante 8 pousan.  
• Kantite pasaje Metro-North Railroad ogmante 4 pousan.  

  

Direktè Aksesibilite MTA, Quemuel Arroyo, te deklare, "Dezanbouteyaj se yon zouti 
lokal k ap ede rezoud yon pwoblèm lokal. Gras ak zouti aktive sa a, n ap bay aksè a 
transpò efikas pou tout Nouyòkè ak vizitè yo, tankou sila yo k ap kondui, ak sila yo ki 
pran metwo, otobis, ak veyikil transpò piblik nou yo."  
  
Senatè Eta Liz Krueger te deklare, "Tarif anbouteyaj la fonksyone, e li deja pote 
benefis pou Nouyòkè yo, kote gran majorite ladan yo itilize transpò piblik chak jou. Tarif 
anbouteyaj la ap amelyore vwayaj yo, diminye anbouteyaj, ak kolekte lajan pou transpò 
piblik yo, pandan antrepriz nan zòn nan ap benefisye yon kantite ogmantasyon nan 
sikilasyon a pye epi pwogram nan ap vin pi popilè pami sila yo k ap sibi reyèlman 
konsekans yo. Mwen fyè pou m kanpe ak Gouvènè Hochul ak MTA pou defann tarif 



anbouteyaj, pa sèlman nan non Nouyòkè yo ki benefisye dirèkteman de li, men tou pou 
souverènte Nouyòk ak pou règleman lwa ki se poto mitan demokrasi nou an."  
  
Senatè Eta Brad Hoylman-Sigal te deklare, "Depi tarif anbouteyaj yo te kòmanse, tan 
vwayaj yo te amelyore jiska 59 pousan pandan lè pik apremidi yo. Sa vle di ke chofè yo 
ap ekonomize an mwayèn 20 a 30 minit kondwi rive nan Distri Santral Biznis la chak 
jou. Si nou kwè sa sila yo ki reyèlman viv ak travay nan Distri Santral Biznis lan ap di, 
tarif anbouteyaj la ap fonksyone. Depi lè pwogram nan te kòmanse, non sèlman kantite 
vwayaj yo te diminye, men tou sikilasyon a pye yo te ogmante, antrepriz yo nan mitan 
vil la pwospere, sipò pou peyaj la ogmante, epi yo te pwodwi plizyè dizèn milyon dola 
pou pote amelyorasyon esansyèl nan sistèm metwo nou an, ke plis pase 3.5 milyon 
moun itilize chak jou. Kèlkeswa fason ou gade li, premye mwa yo nan tarif anbouteyaj 
yo te san dout yon siksè e pwogram nan dwe kontinye. Mwen fyè dèske Gouvènè 
Hochul ap defann souverènte Nouyòk epi kenbe kamera anbouteyaj yo ouvè."  
  
Senatè Eta Robert Jackson te deklare, "Tarif anbouteyaj la deja pote rezilta pou 
Nouyòk — redui anbouteyaj, diminye polisyon, ak alimante finansman enpòtan nan 
sistèm transpò piblik nou an. Lavni nou depann de yon sistèm transpò piblik ki fè nou 
tout avanse — men pa yon sistèm anbouteyaj. Sa a se yon kesyon ekite — asire ke 
travayè yo, elèv yo, ak granmoun aje yo gen transpò piblik fyab pandan y ap diminye 
sikilasyon ki ankonbre vil nou an. Nan moman esansyèl sa a, nou dwe kenbe direksyon 
nou. Envesti nan transpò piblik pa sèlman yon kesyon enfrastrikti - se envesti tou nan 
moun ki fè vil sa a pwospere. Ann pouse pi devan pou yon Nouyòk ki pi an sante, ki pi 
dirab."  
  
Senatè Eta Cordell Cleare, te deklare, "Mwen sipòte tarif anbouteyaj kòm yon fason 
pou MTA a finanse plan kapital yo, epi pote avantaj yo; enkli amelyore aksè transpò ki 
nesesè anpil, ak rebati epi soutni enfrastrikti nan 30yèm distri mwen an ak pi lwen."  
  
Senatè Eta Kristen Gonzalez te deklare, "Tarif anbouteyaj la fonksyone; n ap wè 
mwens anbouteyaj, vwayaj otobis yo pi rapid, ak yon ogmantasyon nan kantite pasaje k 
ap itilize transpò piblik. Nouyòkè yo merite kontinye benefisye de aplikasyon pwogram 
sa a – yo merite lè pwòp, ak lari ki pi lib. Sa a se rezilta defansè k ap goumen san 
kanpe pou lè pi pwòp ak transpò piblik, ansanm ak angajman Gouvènè a pou fè pase 
volonte Nouyòkè yo avan lòd Administrasyon Trump la."  
  
Manm Asanble Linda B. Rosenthal te deklare, "Yon sistèm transpò piblik ki solid, 
fyab ak aksesib se eleman vital Vil Nouyòk epi tarif anbouteyaj yo pwouve li se yon 
antidòt pou enfrastrikti nou an k ap degrade ak anbouteyaj san kanpe. Depi aplikasyon 
pwogram nan, sikilasyon an pi lib, otobis yo pi fyab ak anviwònman nou an benefisye de 
mwens emisyon. Demann administrasyon Trump lan pou fèmen pwogram tarif 
anbouteyaj nou an pa anyen ke yon lòt demach politik initil nan obsesyon kontinyèl li 
pou pini Nouyòk. Desizyon Gouvènè Hochul pran pou kenbe kamera yo ouvè se yon 
bon desizyon epi l ap ede MTA rebati sistèm transpò piblik ke vil nou an merite."  
  



Manm Asanble Deborah Glick te deklare, "Mwen rasire pou m wè jan tarif anbouteyaj 
yo te yon siksè jiskaprezan—mwens trafik, mwens polisyon, mwens bri—e m ap tann 
avèk enpasyans yon sistèm transpò amelyore pou tout Nouyòkè yo. Nouyòk depi lontan 
dirije nasyon an nan inovasyon e mwen fyè pou m kanpe ak kòlèg mwen yo pou lite 
kont tantativ administrasyon federal la pou sabote pwogram enpòtan sa a."  
  
Manm Asanble Jessica Gonzalez-Rojas te deklare, "Tarif anbouteyaj la fonksyone, e 
nou pa ka pèmèt nou retounen dèyè kounye a. Nan kèk mwa sèlman, nou te deja wè 
yon amelyorasyon nan tan vwayaj yo e kreye yon nouvo sous revni pou akselere 
modènizasyon sistèm transpò piblik nou an. Nou pa dwe kite obstak administrasyon 
Trump la anpeche pwogrè Nouyòkè yo bezwen. Pwogram sa a enpòtan tou pou 
amelyore anviwònman nou an epi diminye sikilasyon ak emisyon yo, sa k ap ede nou 
jwenn lè ki pi pwòp ak yon vil ki pi an sante. Vil nou an pare pou amelyore sèvis otobis 
ak metwo yo, modènize enfrastrikti, e rann yo pi aksesib. Transpò piblik dwe san danje, 
fyab, abòdab, ak aksesib pou tout moun. Ann kontinye sou lanse sa a epi konsantre 
pou ranfòse MTA alavni. Annavan!"  
  
Manm Asanble Tony Simone te deklare, "Pri ambouteyaj yo te devlope kòm yon 
solisyon enpòtan pou plizyè kriz nan vil nou an, nan tan depi kamera yo te kòmanse 
fonksyone, li plis ke ranpli misyon li. Sistèm metwo nou an ap kraze. Tarif anbouteyaj te 
debloke 15 milya dola pou repare li. Sant vil nou an te paralize akoz kantite machin yo 
ki te twòp. Tarif anbouteyaj te deja pèmèt pou diminye yon fason siyifikatif anbouteyaj 
san li pa debòde nan zòn ki antoure yo. Lari nou yo pi pwòp ak pi pwoteje paske 
sikilasyon an redui. Depans nan CBD a pa te diminye, kantite pasaje transpò yo 
ogmante, ak klakson yo diminye. Tarif anbouteyaj finalman isit la, e li depase tout atant 
yo. Mwen kanpe ak Gouvènè a, paske li kenbe kamera yo ouvè!"  
  
Prezidan Minisipalite Manhattan lan, Mark Levine, te deklare, "Tarif anbouteyaj te 
yon gwo siksè. Anbouteyaj la diminye, kantite pasaje transpò piblik ogmante, epi n ap 
kolekte fon ki nesesè pou asansè estasyon metwo yo, ekspansyon Dezyèm Avni Métro 
a, modènize siyal, ak plis ankò. Mwen espere wè tout fason tarif anbouteyaj yo kontinye 
benefisye Vil Nouyòk."  
  
Òganizatè Prensipal Riders Alliance Danna Dennis, te deklare "Nou rekonesan 
anpil pou kanpe avèk Gouvènè a jodi a pou kontinye defann tarif anbouteyaj ak sipòte 
transpò piblik. Rezilta final la se ke tarif anbouteyaj fonksyone: Kantite pasaje transpò 
piblik yo ap ogmante, otobis yo ap sikile pi rapid, epi plizyè milyon Nouyòkè ap 
benefisye. Nou bezwen kenbe momantòm sa a, e nou pa ka tounen dèyè sou pwogrè 
enpòtan sa a pou pasaje transpò piblik yo ak tout Nouyòkè yo."  
  
Lisa Daglian, Direktè Egzekitif, Komite Konsiltatif Sitwayen Pèmanan (Permanent 
Citizens Advisory Committee, PCAC) pou MTA, te deklare, "Tarif anbouteyaj yo 
fonksyone. Se yon reyalite! N ap wè avantaj imedya nan vil la ak nan rejyon an, avèk 
mwens sikilasyon, kantite tan vwayaj amelyore, ak vitès pi rapid — yon bon nouvèl pou 
chofè, pasaje bis, veyikil ijans, ak livrezon yo. Mwens anbouteyaj vle di tou lari ki pi an 
sekirite, mwens bri, ak bon rezilta pou Broadway, restoran yo, kontra lwaye komèsyal 



yo, ak ti antrepriz e gwo antrepriz. Pasaje transpò piblik yo se gwo benefisyè tou, ak plis 
estasyon aksesib, amelyore siyal yo ak pi bon otobis k ap tann nou. Mèsi a Gouvènè 
Hochul paske li kanpe djanm e se yon defansè pou pasaje yo ak ekonomi nou an!"  
  

Prezidan Direktè Jeneral Distri Amelyorasyon Biznis Hudson Square Samara 
Karasyk, te deklare, "Tarif anbouteyaj se yon viktwa pou vil nou an e mwen vle 
remèsye Gouvènè Hochul pou efò kontinyèl li. Nouyòkè yo ak katye Vil Nouyòk yo 
tankou Hudson Square benefisye anpil de rediksyon anbouteyaj ak plis finansman pou 
transpò piblik. Li amelyore anviwònman nou an, rann lari yo pi an sekirite, pèmèt espas 
pyeton yo vin pi akeyan, epi ankouraje distri santral biznis yo rete dinamik. Nou te deja 
wè yon diminisyon tanjib nan sikilasyon ozalantou Holland Tunnel, ki, ansanm ak efò 
nou fè 15 dènye ane sa yo pou elaji ak rann vèt lari vèt ak twotwa nou yo, pral ede 
devlope ekonomi lokal la epi amelyore vitalite kominote nou an."  
  

Direktè Egzekitif Asosyasyon Jesyon Meatpacking District Jeffrey LeFrancois te 
deklare, "Transpò piblik se eleman vital Vil Nouyòk epi amelyorasyon nan sistèm nan 
benefik pou biznis yo, Meatpacking District, ak rejyon an. Diminye sikilasyon an rann lari 
yo pi trankil ak pi efikas. Epi, si gen yon bagay ke biznis yo renmen plis, se efikasite li, 
paske lè sikilasyon moun ak machandiz yo se yon priyorite, nou tout reyisi."  
  
Direktè Egzekitif Union Square Partnership Julie Stein te deklare, "Union Square 
konnen yon ogmantasyon pandan plizyè ane nan sikilasyon pyeton yo. Depi 
kòmansman ane 2025 lan, sikilasyon a pye an mwayèn lasemèn nan Union Square te 
atenn pi wo nivo li pou sezon sa a nan istwa aktyèl, li depase alafwa referans anvan 
pandemi ak sa yo nan dènye ane yo pou mwa janvye ak fevriye. Nou tande kominote 
nou an di ke Union Square santi l pi trankil ak pi fasil pou pyeton yo epi tan vwayaj 
transpò sou sifas pou antre ak soti nan distri a te amelyore. Byenke tarif anbouteyaj yo 
te sijè a plizyè deba, kounye a li ap bay Nouyòk done enpòtan an tan reyèl pou 
konprann efè politik la sou sikilasyon, anviwònman an, ak eksperyans Nouyòkè yo. 
Enfòmasyon presye sa a enpòtan pou enfòme ak fasone planifikasyon transpò vil nou 
an pou ane k ap vini yo."  
  
Prezidan Garment District Alliance Barbara Blair te deklare, "Tarif anbouteyaj jwe 
yon wòl enpòtan nan ede nou diminye sikilasyon, amelyore kalite lè ak ranfòse vil nou 
an. Nou bezwen avanse epi kontinye abòde pwoblèm enpòtan sa yo --nou pa ka 
retounen dèyè ni evite responsablite nou pou asire yon pi bon avni pou kominote nou 
yo."  
  
Manm Fondatris Make Queens Safer Cristina Furlong te deklare, "Ven ane 
devouman ak atansyon pou tarif anbouteyaj te beni nou avèk lari yo ki pi an sekirite! 
Sikilasyon an ap dewoule a mèvèy ak vwazen yo nan tout kategori ekonomik ke siksè 
pwogram sa a te siprann. Nou enpasyan rekòlte fui amelyorasyon transpò piblik ke chak 
Nouyòkè merite. Sa a espesyalman enpòtan pou nou nan Queens, paske nou wè plizyè 
milye moun sou platfòm nou yo chak jou malgre platfòm yo anbouteye ak nesesite pou 
yon pi bon aksesibilite, ki pral rive pi rapid pou plis moun gras ak finansman nan tarif 



anbouteyaj la. Nou apresye lidèchip konstan Gouvènè Hochul sou tarif anbouteyaj epi 
nou remèsye li ak MTA pou jesyon atantif li."  
  
Avoka Delege Pwogram Jistis pou Andikap nan Nouyòk Lawyers for the Public 
Interest Christopher Schuyler te deklare, "Tarif anbouteyaj se yon benediksyon pou 
Nouyòkè ki soti nan tout orizon yo, enkli moun avèk andikap yo, epi nou pa ka pèmèt 
eksè federal la mete fen nan pwogram nan moman menm nou kòmanse ap rekòlte fui 
yo. Tarif anbouteyaj bay MTA 15 milya dola nan revni pou finanse pwojè konstriksyon 
metwo ki nesesè, ki gen ladan amelyorasyon esansyèl yo t ap tann depi lontan 
konsènan aksesibilite pou moun avèk andikap yo. Depi lansman tarif anbouteyaj se yon 
ti kras plis pase de mwa de sa, nou te wè tou yon amelyorasyon siyifikatif nan vitès 
vwayaj veyikil yo nan zòn peyaj la, ki fè li pi fasil pou moun ki depann de bis ak sèvis 
transpò piblik Access-A-Ride pou rive nan destinasyon yo pi rapid. Moun ki gen 
andikap, ansanm ak tout lòt Nouyòkè, merite vwayaje pi rapid e pa pèdi tan chita nan 
sikilasyon. Nou pa kapab pèmèt gouvènman federal la entimide Nouyòkè yo epi fèmen 
yon pwogram ki efikas konsa!"  
  
Avoka Prensipal Konsèy Defans Resous Natirèl Eric A. Goldstein te Deklare, "Tarif 
konjesyon fonksyone! Mwens sikilasyon, mwens aksidan veyikil; tan ekonomize pou sila 
yo ki dwe kondwi; mwens polisyon ak plis moun k ap monte nan metwo nou yo; otobis 
ak tren yo; epi CBD a rete pi dinamik ke jamè. Gouvènè Hochul ak Prezidan MTA 
Lieber gen toutafè rezon pou kenbe pwogram siksè sa a sou bon wout, an konfòmite ak 
lwa eta ak lwa federal yo."  
  
Prezidan Nouyòk League of Conservation Voters, Julie Tighe, te deklare, "Chak 
jou k ap pase, pote nouvo prèv ki montre tarif anbouteyaj la pèmèt vwayajè yo ak 
antrepriz yo ekonomize tan ak lajan, ogmante kantite moun ki sèvi ak pèfòmans MTA 
yo, epi vin popilè atravè rejyon an. Tantativ malavize Administrasyon Trump fè pou 
mete fen nan pwogram sa a se yon trayizon plizyè milyon moun k ap travay nan klas 
travayè k ap pran otobis, metwo ak tren chak jou, epi nou bat bravo pou Gouvènè 
Hochul ak Prezidan MTA Janno Lieber paske yo te defann Nouyòkè yo fas a delè 
similak yo ak entimidasyon san vègòy. Kamera yo rete ouvè."  
  
Òganizatris Pwoteksyon Anviwònman Nouyòk Public Interest Research Group 
Cecilia Ellis te deklare, "Elèv nou travay avèk yo benefisye deja vwayaj ki pi rapid ak 
lari ki pi an sekirite, gras ak siksè tarif anbouteyaj yo depi nan kòmansman. Nou pa ka 
tann pou n wè plis avantaj, soti nan asansè ki nan plis estasyon yo, rive nan amelyore 
wout metwo yo, otobis ki pi modèn, ak lè pi pwòp pandan tarif anbouteyaj la ap 
kontinye. Nou bat bravo pou Gouvènè Hochul paske li kenbe kamera yo ouvè e fè 
avanse Nouyòk!"  
  
Tom Wright, Prezidan ak Direktè Egzekitif Jeneral, Asosyasyon Plan Rejyonal, te 
deklare, "Tarif anbouteyaj pèmèt diminye sikilasyon, amelyore transpò piblik, epi sipòte 
ekonomi rejyonal nou an. Nou bat bravo pou Gouvènè Hochul paske li kanpe fèm kont 
aksyon USDOT pou fèmen tarif anbouteyaj - yon pwogram lwa eta a otorize epi 



gouvènman federal la apwouve. Mete fen nan tarif anbouteyaj ta sèlman fè rezidan ak 
antrepriz rejyon nou an mal."  
  
Carlo A. Scissura Prezidan ak Direktè Egzekitif Jeneral Nouyòk Building 
Congress te deklare, "Chif yo pa bay manti: tarif anbouteyaj ap bay plis revni pase sa 
yo te espere, libere wout nou yo pi rapid pase sa nenpòt moun te prevwa, epi nou pa 
wè anbouteyaj sikilasyon ke kèk te predi. Nou pa ka pèmèt nou retade pwogram sa a 
menm pou yon sèl jou. Sa a se yon sous revni enpòtan, devwe, renouvlab ke MTA 
bezwen kounye a—pou kenbe ekonomi Nouyòk fò epi kominote nou yo ap avanse."  

